An Roinn Oideachais agus Eolaíochta, 
Department of Education and Science, 

To: Údaráis Bhainistíochta Scoileanna Dara Leibhéal

M39/00 

Pleanáil Fhorbartha Scoile

Tacaíocht do Scoileanna sa Tréimhse 2000 – 2002

1. 
Pleanáil Fhorbartha Scoile 

Léirigh Imlitir M20/99 an chaoi a rachadh an próiseas pleanála um fhorbairt scoile (PFS) chun tairbhe do gach scoil. 

I mí Mheán Fómhair 1999, bunaíodh an Tionscnamh um Phleanáil Fhorbartha Scoile (TPFS) chun cuidiú le scoileanna an próiseas pleanála a chur i bhfeidhm agus an tairbhe chuí a bhaint as.

I rith na scoilbliana 1999/2000, rinne an TPFS tacaíocht ghinearálta a sholáthar do gach scoil dara leibhéal ar na bealaí seo a leanas:

· Cuireadh an leabhrán, School Development Planning: An Introduction for Second Level Schools, i gcló, agus ullmhaíodh dréacht den leagan Gaeilge

· Tionóladh Seimineáir Réigiúnda ar fud na tíre chun eolas ar an bPleanáil Fhorbartha Scoile (PFS) a chraobhscaoileadh

· Thug Comhordaitheoirí an TPFS eolas agus comhairle dóibh siúd go léir a d’iarr cabhair orthu

· Cuireadh dréacht de na treoirlínte breise atá fós á n-ullmhú agus á dtriail ar fáil dóibh siúd a bhí á lorg 

I dtús báire, áfach, níor tugadh deontais agus tacaíocht faoi leith ach amháin (i) do na scoileanna atá ag freastal ar cheantair faoi mhíbhuntáiste nó ag glacadh páirt i dtionscnaimh oifigiúla chun míbhuntáiste a cheartú, agus (ii) do na scoileanna atá páirteach sa Tionscadal Forbartha um Phleanáil Scoile.

Anois, tá sé ar intinn ag an Roinn Oideachais agus Eolaíochta deontais um phleanáil fhorbartha scoile a chur ar fáil do gach scoil ar bhonn srathaithe. 

0. Leathnú Srathaithe an Deontais PFS chuig Gach Scoil

2.1 Sceideal an Leathnaithe

Sa bhliain 1999, fuair 275 scoil deontas PFS den chéad uair. Sa bhliain 2000, gheobhaidh na scoileanna seo an deontas PFS den dara huair. 

Chomh maith leis sin, sa bhliain 2000 gheobhaidh na scoileanna a chuir iarratas isteach ar an Tionscadal Forbartha faoi Mheán Fómhair 1999 agus nár roghnaíodh an deontas PFS den chéad uair, agus sa bhliain 2001, gheobhaidh said an deontas PFS den dara huair. 

Sa bhliain 2001, gheobhaidh gach scoil dara leibhéal eile nach bhfuair é go fóill an deontas PFS den chéad uair, agus sa bhliain 2002, gheobhaidh said an deontas PFS den dara huair. 

Ciallaíonn sé seo go bhfaighidh gach scoil dara leibhéal an deontas PFS ar feadh dhá bhliain as a chéile le linn tréimhse an Tionscnaimh um Phleanáil Fhorbartha Scoile (Meán Fómhair 1999-Nollaig 2002). 
2.2 Méid an Deontais PFS

Dhá bhliain as a chéile, de réir an sceidil in Alt 2.1 thuas, gheobhaidh scoileanna dara leibhéal na suimeanna seo a leanas mar dheontais PFS: 

Gheobhaidh scoileanna a bhfuil níos lú ná 400 dalta acu £1000, (€ 1,270 )

Gheobhaidh scoileanna a bhfuil 400 dalta nó níos mó acu £1500 ( €1,905)

Gheobhaidh scoileanna atá páirteach sa Tionscadal Forbartha £500 (€ 635) sa bhreis don bhliain 2000.

2.3 Úsáid an Deontais PFS

Is féidir an deontas PFS a chaitheamh ar na nithe seo a leanas:

· Costais éascaitheora sheachtraigh—táillí, taisteal agus iostas (de réir rátaí leagtha síos ag an Aonad Forbartha Ionghairme)

· Costais ball na foirne (táillí cúrsaí, taisteal agus iostas, agus costais ionadaithe más gá) chun freastal ar chúrsaí inseirbhíse a mbeadh baint acu leis an bpróiseas PFS

· Mion-chostais chruinnithe foirne a bhaineann le PFS (agus costais ionadaithe do chruinnithe coistí pleanála san áireamh)

· Acmhainní agus ábhair a chabhródh leis an scoil sa phróiseas PFS 

2.4 Íocaíocht an Deontais

Sa bhliain 1999, íocadh an deontas PFS i mí na Nollag.

Sa bhliain 2000, íocfar an deontas PFS sa chéad téarma den scoilbhliain.

Sna blianta 2001 agus 2002, íocfar an deontas PFS sa chéad téarma den scoilbhliain.

2.5 Cúiteamh Costaisí as an Deontas PFS

Aithníonn an Roinn go mb’fhéidir go dteastóidh ó scoileanna áirithe dul chun cinn a dhéanamh i gcúrsaí pleanála sula n-íocfar an deontas PFS leo.

Mar áis do na scoileanna seo, ceadófar aon chaiteachas i leith PFS a dhéanfar le linn an Tionscnaimh a chúiteamh as an deontas PFS, ar choinníoll:

i. go gcloítear leis na treoirlínte i leith úsáid an deontais PFS (feic 2.3 thuas) 

ii. go gcoimeádtar cuntaisí cuí ar an gcaiteachas 

0. Tacaíocht do PFS 

An tAonad Forbartha Ionghairme

Leanfaidh Aonad Forbartha Ionghairme na Roinne ag cur deontais ar fáil do scoileanna aonair ar an ngnáthchaoi i leith eagrú cúrsaí cuí inseirbhíse dírithe ar fhorbairt na scoile ina hiomláine.

0. Forbairt ar Struchtúr Tacaíochta Náisiúnta an TPFS 

Sa scoilbhliain 1999/2000, séard a bhí sa Struchtúr Tacaíochta Náisiúnta ná Foireann Chomhordaithe lánaimseartha ar a raibh triúr ball (an Comhordaitheoir Náisiúnta agus beirt Chomhordaitheoir Réigiúnda) agus painéal éascaitheoirí oilte a bhí ar fáil chun cuidiú le scoileanna ó am go ham ar bhonn páirtaimseartha. Tá an painéal éascaitheoirí oilte á mhéadú faoi láthair

Chomh maith leis sin, tá Comhardaitheoirí Réigiúnda breise ceapaithe chun méadú a dhéanamh (de réir an sceidil in Alt 2.1 thuas) ar líon na scoileanna a bheas ag fáil tacaíocht faoi leith tríd an TPFS. Cuirfear eolas faoi fheidhmiú an Struchtúir mhéadaithe seo chuig gach scoil amach anseo. 

Leanfar den ghnás go mbeidh de cheart ag gach scoil a rogha féin d’éascaitheoir um PFS a fhostú.

Tá an Roinn faoi chomaoin ag na Boird Bhainistíochta úd a scaoil múinteoirí dá gcuid ó am go ham le gníomhú mar éascaitheoirí PFS i scoileanna eile le linn na scoilbliana seo. Tá an Roinn fíorbhuíoch díobh as an gcaoi ar thacaigh siad le obair an TPFS. Tá súil ag an Roinn go mbeidh siad sásta leanúint den chomhoibriú seo ar mhaithe leis an tSeirbhís Éascaitheoireachta a chur ar fáil arís an bhliain seo chugainn. 
0. Am 

De réir Imlitir M 40/99, don scoilbhliain 1999/2000 ceadaíodh do gach scoil ceann amháin de na laethanta teagaisc a chaitheamh leis an bpróiseas pleanála um fhorbairt scoile a chur ar bun nó a threisiú agus tugadh rogha do na scoileanna sa Tionscadal Forbartha lá sa bhreis a chaitheamh le cúrsaí pleanála. 

Sa scoilbhliain 2000/2001, ceadófar do gach scoil ceann amháin de na laethanta teagaisc a chaitheamh leis an bpróiseas pleanála um fhorbairt scoile a chur chun cinn. 

Aithníonn an Roinn tábhacht rogha na scoile agus na solúbthachta. Sa chomhthéacs sin, beidh de rogha ag gach scoil na laethanta pleanála seo a chur siar chun úsáid a bhaint astu níos deireanaí le linn tréimhse an Tionscnaimh um PFS. 

 

0. Cóipeanna den Imlitir 

Ar mhiste cóip den imlitir seo a chur ar fáil d’ionadaithe cuí de thuismitheoirí agus d’oidí chun gur féidir leo í a sheoladh chuig tuismitheoirí agus oidí aonaracha.

Seán Ó Duinneacha,

Ard-Rúnaí. 
Lúnasa, 2000.

